
Innleiing

Kommunane er gjennom ulike lover, m.a. Lov om sosiale tenester, Lov om barneverntenester og Lov om helsetenester i kommunen pålagte å finne tiltak som kan førebygge utvikling av sosiale problem og rusmisbruk, sikre barn ein god oppvekst mv. Slike tiltak handlar både om ”å luke ugras og å vatne roser”  altså gjere meir av det som er bra og få bort det som ikkje er så bra.

Førebyggande arbeid delast ofte inn i primære, sekundære og tertiære tiltak:

Primære tiltak rettar seg mot alle eller store grupper t.d. ungdom generelt. Det er  liten tvil om at vi treng reglar i trafikken for å unngå ulukker, og forsking syner at den norske alkoholpolitikken som har vert ført og antimobbeprogram har effekt. Det handlar her om å gjere meir av det som virker. 

Sekundære tiltak rettar seg mot grupper/personar i faresona. Tiltak kan t.d. rettast mot uynskt åtferd, være innsats frå barnevernet,  røykavvenningskurs eller konfliktrådsmekling.

Det er klår samanheng mellom vedvarande antisosial åtferdsmønster i barnehage, skule og i heimen, og seinare alvorleg kriminalitet, vald og rusmisbruk.

”Breispektra” innsats har synt god effekt, dvs. tiltak som rettast mot både barnet, skulen, heimen og vennemiljø. Dette fordrar tverrfagleg samarbeid og tverrfagleg ressurssamordning.

Tertiære tiltak handlar i hovudsak om å hindre vidare skade t.d. arbeid med rusavhengige eller kriminelle. Her trengs som regel spesialiserte tiltak.  Planen vil ikkje omhandle tiltak på dette nivå. 

Planprosessen

Rådmannen sette på bakgrunn av  Alkoholpolitiske retningsliner for Seljord Kommune og pålegg frå  Fylkesmannen  om utarbeiding/rullering av plan for førebyggande barnevern i gang arbeidet med ein førebyggande plan med hovudvekt på barn og unge, juni 2004.

Det vart oppretta ei styrings- og arbeidsgruppe beståande av:

· Kommunalsjef, Kari Gro Espeland, leiar

· Elevrådsleiar, Anne Margrete Omtveit

· Rektor ungdomsskulen, Halvor Kvåle Rue

· Barnevernsamarbeidet, Gunn Annie Fennefoss

· Miljøterapeut, Ragnhild Kasland

· Sosialleiar, Richard Vaaben Jensen, sekretær for gruppa

Det har vore eit mål å få ungdom sterkt representert og involvert i arbeidet. For faglege innspel vart det og oppretta ei referansegruppe. Fylgjande instansar vart inviterte og har deltatt:

Leiargruppa, elevrådet (3 medlemmar), elevrepresentant Seljord  vidaregåande skule, barnehage, barneskule/SFO, ungdomsskulen, kommunepsykiatrien, helsetenesta/helsestasjon, barnevernet, kulturkontoret, ordførar, lensmannkontoret og ungdomspresten. Sosialleiar har vore sekretær for gruppa.

Referansegruppa har vore samla tre gonger for innspel til planen, for refleksjon over innkomne innspel og for gjennomgang av planutkast.

Som metode for innhenting av innspel til planarbeidet har ein nytta  dialogkonferanse. Dialogkonferanse er ein gruppearbeidsmetode som gjev alle høve til å kome til orde. 

Vi har nytta dialogkonferanse i møte med avdelingsleiarane i kommunen og i referanse-gruppa. Vidare har vi nytta metoden på eit møte med ungdomsskuleelevar, føresette og politikarar. På dette møtet hadde alle elevtillitsvalde sentrale roller som gruppe og prosessleiarar. 

I gruppearbeid fekk alle presentert same spørsmålet: ”Kva meiner du vi i Seljord kan gjera for å gje barn og unge ein god oppvekst og motvirke rusproblem?”

Innspel til planarbeidet.

Engasjementet på dialogkonferansane var stort og det kom mange gode og konstruktive innspel til å sikre barn og unge i Seljord ein god oppvekst. Det kom både innspel på å sikre/styrke eksisterande tiltak og innspel på etablering av nye tiltak. Alle innspel er vurderte og samla i ein eigen oppsummering frå dialogkonferansane.

Målet har vore å få tilbakemelding frå ungdom, foreldre, politikarar og fagfolk på kva som fungerer bra, innspel på kor vi bør auke innsatsen ev. framlegg til nye tiltak.

Det har kome innspel på å sikre og satse vidare på desse områda: 

· Barnehagane

· Skulane

· Musikkskule

· Helsetenesta 

· Helsestasjonen

· Miljøterapeuten ved ungdomsskulen

· Barnevernet 

· Sosialtenesta 

· Lensmannen 

· Ungdomspresten 

· Symjehallen 

· Granvin Kulturhus

· Friviljuge lag/organisasjonar.

Det har og kome innspel til fylgjande konkrete tiltak:

· Auka tiltak mot mobbing

· Trygg skuleveg 

· Auka tverrfagleg samarbeid

· Bevisstgjering på og auke av foreldreansvaret/engasjementet 

· Nærare samarbeid skule - heim 

· Nattramnprosjekt 

· Informasjon om rus og haldningsskapande tiltak 

· Foreldreopplæring 

· Styrking av dugnadsinnsatsen 

· Etablering av ungdomsklubb 

· Heimtransport på kveldstid

· Ungdomsarbeidsplassar 

· Reduksjon av tilgang på alkohol  

Mål:

Hovudmål:

Seljord kommune skal være ein god kommune å vekse opp i med nærmiljø som ivaretek barn og unges utvikling, helse, trivsel og livsutfalding i positivt samspel på tvers av generasjonane.

Mål i Kommuneplanen:

· ”Seljord kommune skal vektleggja  førebyggande tiltak retta mot barn, unge og deira pårørande”.

· ”Seljord kommune skal leggje vekt på førebyggande tiltak slik at eiga helse blir ivareteken og at ein får hjelp til å meistre eigen livssituasjon”.

Styringsgruppa utforma fylgjande mål for planarbeidet:

· Ein plan med konkrete framlegg til tiltak.

· Ei klar ansvarsfordeling for tiltaka. 

· Fastsett tidspunkt for evaluering av tiltaka.

· Samarbeid med ungdom om gode aktivitetar og tiltak.

· Samarbeid om tiltak over sektorgrenser. 

· Politisk prioritering og aksept for førebyggande arbeid. 

Planperiode:

Planen omfattar perioden 2005 – 2009 og gjeld inntil kommunestyret reviderar planen. Planen skal minst reviderast ein gong pr. kommunestyreperiode.

Rådmannen har ansvar for å  fylgje opp mål og setje i verk tiltak.

Tiltaka skal evaluerast årleg.

Strategiar og tiltak:

Førebyggande arbeid skal vera ein naturleg del av det daglege arbeidet i Seljord kommune.

Arbeidet skal vera forankra i kommuneplanen og gjenspeglast i sektor-  og  delplanar der dette er naturleg.

Eksisterande tiltak:

Seljord kommune skal sikre og vidareutvikle: 

· kompetansen på helsefremmande og førebyggande tiltak

· kompetansen og vaksentettleiken i barnehage og i grunnskule 

· innsatsen mot mobbing

· spesialkompetansen i barnevernet

· helsestasjon for ungdom 

· musikk/kulturskuletilbodet 

og

· legge til rette for eit allsidig lags- og organisasjonstilbod

Nye tiltak:

Seljord kommune prioriterer fylgjande nye tiltak:

· Kveldstilbod på Granvin

Ungdomsstyrte aktivitetar med hjelp frå friviljuge vaksne. Målgruppe 13 – 18 år.  

Granvin stiller alle ledige lokalar i huset til disposisjon til aktivitetar som ballspel, diskotek, dans, spel, data/Internett, kino, teater, kafé osb. mot ein rimeleg kompensasjon for fyringsutgiftet og slitasje.

Det kalkulerast med ein årleg kommunal kostnad på kr. 50.000,- fordelt med kr. 25.000,-til Granvin for ”husleige” og kr. 25.000,- i tilskot til aktivitetar. Ut over dette skal tiltaket drivast etter ”sjølvkostprinsippet” med  inntekt frå inngangspengar, kontingent mv. 

Kommunale løyvingar (ikkje budsjettert):  2005:  kr. 25.000,-  2006: kr. 50.000,-

· Ansvarleg for utarbeiding av tiltaket: Kultursjefen i samarbeid med ungdomsrådet, miljøterapeuten, ungdomspresten, Granvin kulturhus mv. 

· Oppstart september 2005.

· Nattramnar i Seljord sentrum

Vandringar i sentrum spesielt i samband med festival- og høgtidshelger.

Utgifter venter ein å få dekt gjennom sponsorinntekter og frå Nattramneprosjektet sentralt.

· Ansvarleg for utarbeiding av tiltaket: Rektor ved ungdomsskulen kallar i samarbeid med FAU inn til møte og opplæring kvart år i mars/april.  Sosialtenesta og lensmanns- etaten hjelper til med tilrettelegging av tiltaket.

· Oppstart juni 2005  *)

· Opne informasjonsmøte

Årleg informasjonsmøte med ulike tema relatert til ungdom t.d. rus, seksualitet, mobbing, sorg m.m. 

Ev. utgifter vert dekt innan gjeldande økonomiske rammer.

· Ansvarleg for tiltaket: Sosialleiar i samarbeid med: helsesyster/helsestasjon for ungdom, barnevernet, ungdomsskulen, lensmannskontoret mv.

· Fyrste møte hausten 2005.

· Årleg kurs for fyrstegangsforeldre og/eller småbarnsforeldre

- Kurs for fyrstegangsforeldre etter opplegg frå Sosial- og helsedirektoratet.                  - Kurs for småbarnsforeldra med fokus på foreldrerolla t.d. grensesetjing, mediebruk og ernæring.

Det søkjast om tilskot til gjennomføring av kursprosjektet for fyrstegangsforeldre. Utgifter vert elles dekt innan gjeldande økonomiske rammer. 

· Ansvarleg for tiltaket: Helsesyster i samarbeid med barnevernet.

· Fyrste kurs våren 2005. *)

· Dialogkonferanse i møte mellom ungdom, foreldra og politikarar 

Årleg møte med vekslande tema.

Utgifter vert dekt innan gjeldande økonomiske rammer.

· Ansvarleg for tiltaket: Rektor ved ungdomsskulen i samarbeid med  elevrådet, FAU, sosialtenesta, barnevernet mv.

· Dialogkonferanse gjennomførast kvar haust

· Kriminalitetsførebyggande tiltak.

Tverrfagleg møte 1-2 gonger pr år med politi, sosialtenesta, barnevernet, helsetenesta, psykiatritenesta, ungdomsskulen og vidaregåande skule for drøfting og samordning av førebyggande tiltak.

· Ansvarleg for innkalling til møte: Lensmannen i Seljord 

· Fyrste møte våren 2005. *)

· Årleg møte med løyvehavarar.

Møte for utveksling av erfaringar, gjennomgang av aktuelle sider ved lovverket, kommunens krav/ynskjer, ordensmessige problem mv.

Møtet erstattar  den ein av dei årlege kontrollar for sals- og skjenkeløyver.

· Ansvarleg for tiltaket: Sosialleiar i samarbeid med lensmannen og løyvehavarar.

· Fyrste møte: Våren 2005. *)

*) Ansvar for endring av starttidspunkt for nye tiltak med oppstart våren 2005 er gjeve til dei ansvarlege for tiltaket.







